
Inatsisartut suleriaasiat § 37 malillugu immikkoortoq 1 naapertorlugu matumuuna 

Naalakkersuisu-nut apeqqut imaattoq saqqummiuppara.   

 Naalakkersuisunut apeqqut:  

1. Qanoq Naalakkersuisut utoqqalinersialinnut aamma siusinaartumik 

sulisinnaajunnaarnersiutilinnut inummut ilaangaatip qaffanniarlugu 

pilersaaruteqarpat? 

 

2. Utoqqalinersialimmut aamma siusinaartumik sulisinnaajunnaarnersiutisialimmut 

inummut ilanngaatip 72.000,- kr.-ninut qaffanneratigut qanoq tamanna nunatta 

karsianut koruuninngorlugu aamma øørinngorlugu sunniuteqassava? 

 

3. Utoqqalinersiaqartut kisimiittut tunngaviusumillu 59.900 kr.-ninik pisartagallit kiisalu 

utoqqalinersinermi saniatigut tapit ilanngullugit 74.300 kr. ukiumut pissarsisartut 

qassiuppat? 

 

4. Utoqqalinersiaqartut aappariit tunngaviusumik tamakkiisumik 59.900 kr.-ninik 

pissarsisartut kiisalu utoqqalinersinermi saniatigut tapit ilanngullugit 41.300 kr. 

ukiumut pissarsisartut qassiuppat? 

  

 (Inatsisartunut ilaasortaq, Pele Broberg, Partii Naleraq)  

  

Tunngavilersuut:  

Tusartuartarparput utoqqalinersiallit Danmark-imut nuuttartut inuttut aamma aningaasaqarnikkut 

pitsaanerusumik atugaqarusullutik avalattartut. 

Tamanna eqqortuusinnaanngilaq, maani nunami inunngorsimagaanni aamma peroriartorsimagaanni 

pitsaanerusumillu Kalaallit Nunaanni atugarissaarsinnaanngikkaanni. Inuttut annaasaqarneq 

nunamut allamut nuunnermi annertoorujussuusarpoq, asasat nunagisaq aammalu ilaquttat, kiisalu 

kammalaatit inuulluaqqusariaqalertaramikkit. 

Qinikkatut akisussaaffigaarput utoqqalinersiaqartut maani nunami atugarissarititaasunik 

pitsanngorsaassalluta. Utoqqalinersiallit Kalaallit Nunarput qimallugu avalakkaangamik tamanna 

mikinngitsumik Kalaallit Nunatsinnut annaasaqaataasarpoq. 

Taamaattumik soqutiginartilluinnarpara paasissallugu qanoq aningaaqarnikkut iluaquteqarnersoq 

imaluunniit ajoqutaanersoq inummut ilanngaat 72.000 kr.-ninut qaffakkaanni. 

Apeqqutit ullut qulit suliffiusut iluani akineqarnissaat kissaatigaara  

